
				এই পাতাটির মুদ্রণ সংশোধন করা প্রয়োজন। 
642 বাংলাদেশের স্বাধীনতা যুদ্ধ দলিলপত্র : সপ্তম খণ্ড
জনাব ভুট্টো বলেন, সময় দ্রুত হাতছাড়া হচ্ছে। তিনি এ অভিমত প্রকাশ করেন যে, চলতি বছরের শেষ নাগাদ অবধি পরিস্থিতি নিয়ন্ত্রণের বাইরেও চলে যেতে পারে।
-দৈনিক পাকিস্তান, ২৬ নভেম্বর, ১৯৭১ আগে ক্ষমতা হস্তান্তর, পরে জাতীয় সরকার নূরুল আমীন
লাহোর, ২৬শে নভেম্বর (পিপিআই)- সংযুক্ত কোয়ালিশন দলের প্রধান জনাব নুরুল আমীন ক্ষমতা হস্তান্তরের আগে জাতীয় সরকার গঠনের বিরোধিতা করেছেন। তিনি বলেন এ ধরনের পদক্ষেপ গ্রহণ করা হলে তা গণতান্ত্রিক উপায়েই করা উচিত। সংযুক্ত কোয়ালিশন দলের জরুরী বৈঠকের পর আজ সন্ধ্যায় এখানে তাঁর হোটেল কক্ষে সাংবাদিকদের সাথে আলাপকালে তিনি বলেন, ইউসিপির সাথে সব দল জড়িত হতে পারে এবং এটাকে একটা জাতীয় সরকার বলা যেতে পারে।
তিনি আরো বলেন, তিনি সব সময়ই জাতীয় পরিষদের মাধ্যমে ক্ষমতা হস্তান্তরের পক্ষে। এভাবেই যতো বেশীসংখ্যক সম্ভব রাজনৈতিক দল একত্রিত হয়ে একটি সরকার গঠন করে বর্তমান সঙ্কট কাটানো সম্ভব। এক প্রশ্নের উত্তরে তিনি বলেন, সংযুক্ত কোয়ালিশনের জন্য ২৭শে ডিসেম্বর একটি পবিত্র দিন নয়। নির্ধারিত সময়ের আগেই ক্ষমতা হস্তান্তর করা হলে তাঁর আপত্তি নেই। তিনি বলেন অবশ্য এটা সম্পূর্ণভাবে প্রধান নির্বাচনী কমিশনারের উপর নির্ভর করে। এক প্রশ্নের জবাবে তিনি বলেন, জরুরী অবস্থা ঘোষণার পর আলোচনা ও তাদের আস্থাশীল করার জন্য প্রেসিডেন্ট ইয়াহিয়া খানের উচিত ছিলো সকল রাজনৈতিক দলের একটি বৈঠক আহবান করা।
ভারতের এই যুদ্ধ শুরুর জন্য তিনি সামরিক সরকারকে দায়ী মনে করেন কিনা এ প্রশ্নের উত্তরে তিনি সুম্পষ্টভাবে বলেন, “না। গণতান্ত্রিক সরকার অধিষ্ঠিত থাকাকালেও যুদ্ধ শুরু হতে পারে বলে তিনি মন্তব্য
করেন।
জাতীয় সরকার বর্তমান সংকট মোকাবেলা করতে পারবে কিনা তিনি এ প্রশ্নের হ্যাঁ সূচক জবাব দেন।
গতকাল যে বিবৃতি দিয়েছেন তার প্রতি তার দৃষ্টি আকর্ষণ করা হলে তিনি বলেন, নবাবজাদা তার সাথে আলোচনা করেননি।
নবাবজাদা যা বলেছেন তা তাঁর ব্যক্তিগত মত।
-দৈনিক পাকিস্তান, ২৭ নভেম্বর, ১৯৭১
গোলাম আজম
রাওয়ালপিণ্ডি, ১লা ডিসেম্বর (এপিপি)- পূর্ব পাকিস্তান জামাতে ইসলামীর আমীর অধ্যাপক গোলাম
খানের কাছে অনুরোধ জানাইয়াছেন এবং প্রেসিডেন্টকে বলেন যে, পূর্ব পাকিস্তানের জনগণের আস্থা অর্জনের জন্য পররাষ্ট্র ও অর্থ দফতরের দায়িত্ব পূর্ব পাকিস্তানীদের হাতে দিতে হইবে।
প্রেসিডেন্টের সহিত ৭০ মিনিট কাল স্থায়ী এক বৈঠকের পর আয়োজিত এক সাংবাদিক সম্মেলনে অধ্যাপক গোলাম আজম বলেনঃ প্রেসিডেন্টের সহিত বৈঠকের সময় তিনি প্রেসিডেন্টকে এই মর্মে পরামর্শ দিয়াছেন যে অতীতে যে সমস্ত অবিচার করা হইয়াছে সেগুলি দূরীভূত করা এবং পূর্ব পাকিস্তানের জনগণের আস্থা

				 এই পাতা শেষ সম্পাদিত হয়েছে ১৭:৫৬টার সময়, ১০ জুলাই ২০১৮ তারিখে।

